
Secundum Chrisostomum, Homilia 83, Super Matthaeum, omnis condiccio hominum in duas diuiditur partes. Ita ut credentes merito coronentur; non credentes puniantur, Ysai. 61[:3]: dabo coronam pro cinere illis, scilicet, qui se indicant per humilitatem et carnis mortificacionem. Secundum Ysidorum, libro 18, c. 7, mos fuit Romanorum ut qui in conflictu vicissent palma aurea coronabantur. Qui sine conflictu vicissens fugientes laurea coronabantur. Racio huius fuit quia palma habet spinas, laurea non. 
Legitur in Historia Alexandri, quod ipse coronauit hedera milites suos redentes de triumpho Indorum. Racio fuit quia hedera perpetuum tenet virorem. Sic Christus coronat suos victores corona immarcessibili, Sap. 4[:2]: In perpetuum coronata triumphat. Mali dicit illud, Sap. 2[:8]: Coronemus nos rosis antequam marcescant. Rosa totum humorem expandit in floribus quibus cadentibus nichil remanet nisi spina in arbore. Sic gloria terrenorum totaliter est in floribus vanitatum qui cito cadent et deficient, post quos nichil manebit nisi punctio consciencie spinose. 
¶ Dicit Ambrosius in Hexameron quod gallus si perdiderit coronam suam, non erit postmodum audax nec letus sicut prius. Sic peccator qui perdit coronam glorie sibi debite. Ideo, dicitur Apo. 3[:11]: Tene quod habes, ne alius accipiat coronam tuam. Hic Johannes in suo Policraticon, quod turbato celo Tibarius Cesar gestabat coronam lauream eo quod tale genus frondis fulmine non labefaciatur. Sic boni qui coronari merentur minus habent timere toniturum temptacionum. Vnde, Prou. 4[:5, 9]: Posside sapientiam et sequitur corona inclita protegit te. Narrat Aristoteles, liber 7, Politici, quia apud Chalcedoniam lex erat in magnis festiuitatibus quod quot prelia miles deuitisset, tot coronis libenter deberet coronari. Sic milites Christi in foris angelorum tot habeunt coronas quociens hic triumphanerunt. 
¶ Item, multiplex legitur corona. Nam quedam est pudicicie virginalis, et illa est florea, que debetur virginibus, Psal. [8:6]: Gloria et honore coronasti eum, Domine. Alia est corona sapiencie magistralis et illa est aurea et debetur doctoribus, Eccli. [45:14]: Corona aurea [super] mitram ejus. Est et corona perseuerancie triumphalis et illa est gemma et debetur martiribus, Psal. [20:4]: Posuisti, Domine, super capite ejus coronam. Est corona glorie immortalis et illa est stella et debetur 

felicibus, Apoc. 12[:1]: In capite eius corona stellarum duodecim. 
Item triplex corona legitur facta Filio Dei: prima carnea, /f. 24va/ secunda spinea, tercia aurea. Prima fuit miserie qua coronauit eum mater sua, Can. 3[:11]: Egredimini, filie Syon, et videte regem Salomonem cum diademate quo coronavit. Secunda
 contumelie qua coronauit eum nouerca sua, Synagogo, Matt. 27[:29]: Plectentes milites coronam spineam, posuerunt super caput ejus. Tercia fuit glorie que coronauit eum Pater suus, Psal. [8:6]: Gloria et honore coronasti eum, Domine. Prima patuit in natiuitate, secunda in passione, tercia in resurrectione. 
¶ Item, duplex legitur corona sanctorum. Vna militancium in via, que est virtutis et gracie et datur ad meritum de qua in Psal. [64:12]: Benedices corone anni benignitatis tue. Alia alta triumphancium in patria que est salutis et glorie et datur in premium de qua Apostolus ad [2] Tim. [4:8], de reliquo reposita est mihi corona justitie. Prima corona est argentea quam candor innocencie illustrat. Secunda est aurea quam splendor sapiencie irradiat. Habet itaque prima corona, que est sanctorum in via, quatuor principales lapides, id est, quatuor virtutes in quatuor locis hiis congruentibus. Nam que sunt ante sunt certa, que retro sunt dubia; que a dextris sunt prospera, que a sinistris aduersa. 
¶ In certis extendenda est iusticia, in dubiis adhibenda prudencia. In prosperis opus est temperancia, in aduersis fortitudo est necessaria. In
 summo sunt tres lapides, id est, virtutes theologice: fides, spes, caritas. 
¶ Porro, secunda corona est que est salutis et glorie. Quatuor habet in giro lapides, id est, quatour proprietates corporis glorificati que sunt claritas,
 subtilitas, agilitas, impassibilitas. Que colliguntur in illa auctoritate, [Sap. 3:7-8]: Fulgebunt iusti, quo ad primum. Et tanquam scintille, quo ad secundum. In arundineto discurrent, quo ad tercium. Et regnabit Dominus illorum [in perpetuum], quo ad quartum. Ista quatuor ostendit Christus in corpore suo mortali, in argumentum future glorificacionis, scilicet, claritatem quando transfiguratus est in monte et facies eius resplenduit, [Matt. 17:2]. Subtilitatem quando clauso virginibus signaculo processit sponsis de talamo suo. [Matt. 26:1-11]. Agilitatem quando sicto vestigio super aquas transiuit, [Matt. 14:25]. Impassibilitatem quando in cena corpus suum discipulis tradidit. Set in summo habet tres lapides precipuos, id est, proprietates anime glorificate que sunt cognicio, dileccio, delectacio. De primo dicit Apostolus [1 Cor. 13:12]: Tunc cognoscam sicut et cognitus sum. Et Joan. [17:3]: 
¶ Hec est vita eterna: ut cognoscant te, solum verum Deum. De secundo, Sap. [3:9]: Fideles in dilectione acquiescent illi. De tercio, [1] Cor [2:9] Oculus non vidit, auris non audiuit. Et in Psal. [149:5]: Exsultabunt sancti in gloria. 
¶ Item, in corona notatur regia dignitas. Vnde, qui sunt de familia carnis coronantur coronis lasciuie. Sic stulti coronantur in curiis principium in signum stulticie, Sap. 2[:8]: Coronemus nos rosis antequam marcescant, quod fiet cito. Aliqua infirmitate uel morte, quia Ysai. [40:6]: Omnis caro fenum. 
¶ Nota hic quod sepe sertum fulget in mane, set in sero non remanet nisi circulus ligneus, Gallice le eschite, Anglice to thym. Ergo tales ducturi sunt in fine illud tre. Vltimo cecidit corona capitis. Ve nobis ad instar sinagoge que depingitur demisso capite, corona cadente. 
¶ Item, familia mundi coronatur corona superbie, sicut patet de regibus ludorum circa Pentecoste, vbi rusticus vna die coronam gerit et altero die spargit in fumum in agro, Eccli. 10[:12]: Hodie rex, et cras morietur. Ysai. 28[:3]: 

Ve superbie ebriorum Effraim. 
¶ Item, familia diaboli coronatur cornibus ferocitatis, Apo. 9[:7], vidi similitudines locustarum, et sequitur, et super capita earum quasi corona. Set familia Dei coronabitur corona vite, Iac. 1[:12]: Cum probatus fuerit, accipiet coronam vite. 
¶ Item, legitur quod corona datur quatuor generibus hominum quia innocentibus corona datur, virginibus quando benedicuntur, Ezech. 23[:42]: Posuerunt ... coronas speciosissimas in capitibus suis. Et quia ad hanc innocencia requiritur, puritas mentis, et honestas conuersacionis, ideo bis dicitur, Can. 4[:8]: Veni de Libano, sponsa mea, veni, coronaberis. At quia pauci sunt qui hoc habent, ideo dicitur, Apo. 3[:11]: Tene quod habes, ut nemo accipiat coronam tuam. 
Secundo, corona datur pugnantibus set victoribus, set inter pugiles qui deuictus fuerit aut pudorose viuit aut mutilatur aut /f.24vb/ suspenditur, set vincens quamuis moriatur honoratur, Apo. 2[:10]: Esto fidelis vsque ad mortem, et dabo tibi coronam vite.

¶ Item, corona datur contemplantibus in cuius signum clerici coronatur quorum capita in superiori parte denudantur ut nichil inter eos et Deum sit medium. 
Quarto corona datur presidentibus in cuius signum coronantur reges et pontifices per quos interrogantur prelati, Eccli. 32[:1, 3]: Rectorem te posuerunt? noli extolli, etc., vsque accipias coronam. 
¶ Item, quod corona datur vincentibus patet 2 Tim. 4[:7-8]: Bonum certamen certavi, et sequitur, reposita est mihi corona justitie. Item, [2] Tim. 2[:5]: Non coronatur nisi qui legitime certaverit. Ideo, legitime certans coronabitur ad quod tria requiritur, quod quis vnicat nobiliter, ita quod non sic nimis deturpatur. Exemplum de Eleazaro [2] Macc. [6:31], qui dum vinceret occubuit. Secundo quod vincat potenter, id est, forciorem se. Vnde, si pugilis vincat non est honorificum. Tercio quod vincat patenter non prodiose.

